Matierugby se nuwe president en voorsitter

Mnr Frikkie Naudé (52), ‘n vooraanstaande sakeman van Stellenbosch, wat op sy dag vir die WP en Vrystaat gespeel het,
is die Stellenbosch Rugbyvoetbalklub se nuwe president. Hy neem oor by mnr Jannie Engelbrecht. Die 34-jarige mnr Jurie
Roux, direkteur: Finansies aan die Universiteit, is die nuwe voorsitter in die plek van dr Rooies van Wyk.

Naudé het tussen 1972 en '75 vir die Shimlas van
Kovsies gespeel en in 1976 en 77 vir Maties se eerstes
vitgedraf. Hy het ook die Vrystaat en WP op heelagter
verteenwoordig. Hy is Matierugby se vierde president. Roux,
wat vier grade het en binnekort ook sy MBA sal verwerd,
het tussen 1989 en 1998 vir die Rugbyklub gespeel - die
afgelope tien jaar dien hy as lid van Matierugby se uitvoer-
ende bestuur en sy dagbestuur. Hy het ook in 1999 die
Markétters afgerig en was in 2000 en 2001 hulpafrigter
van die eerstespan. Hy is sedert 2003 lid van die WP
Rugbyunie se ouditkomitee.

Jannie Engelbrecht was sedert 1957 vir 47 jaar ononder-
broke aan die Matieklub verbonde. Hy was kaptein van
die Maties se Eerstespan en het in 1960 Springbok geword.
Van 1992 tot 2004 was hy President van die Stellenbosch
Rugbyvoetbalklub. As administrateur het hy op die WP-
bestuur gedien en was hy ook bestuurder van die Springbok
rugbyspan in 1993 en 1994.

Foto: Jackie Wiese

In veilige hande. Vinr is dr Rooies van Wyk (Uittredende
Voorsitter), mnr Jurie Roux (Nuwe Voorsitter), mnr Jannie
Engelbrecht (Uittredende President) en mnr Frikkie Naudé
(Nuwe President).

Jan Sadie oorlede

Prof Jan Sadie (86), afgetrede Stellenbosse ekonomie-
dosent en voorste SA demogradaf, is na 'n siekbed op
Stellenbosch oorlede. Hans Oosthuizen het sy lewe
onder loep geneem.

Hy was 33 jaar (1950-'83) professor in ekonomie aan
die US, die hoogleraar wat die langste dienstyd in dié
department gehad het. Hy was ook in 1944 'n grondlegger
van die US se oudste navorsingsinstansie, die landwyd
bekende Buro vir Ekonomiese Ondersoek, waarvan hy sedert
1973 lank die direkteur was. “Hy wds in vele opsigte die
Buro,” is gesé toe hy in 1983 afgetree het.

Naas die meer as vier dekades wat hy voltyds as student
en dosent deurlopend aan die US verbonde was, is sy
loopbaan ook gekenmerk deur wye internasionale
betrokkenheid — onder meer as besoekende professor in
lande soos Duitsland, Belgi€é en Nederland, as navorser by
die VN in New York en die Internasionale Arbeidsorganisasie
in Genéve en as die VN se demografiese adviseur vir Latyns-
Amerika in Santiago, Chile.

In Suid-Afrika was hy akfief betrokke by baie van die
vorige regering se belangrike ondersoeke na politiek-
ekonomiese sake, soos die Tomlinson-, Kleurlingonderwys-
en (Erika) Theron-kommissies, ‘n kommissie oor blanke
bewoning van plattelandse gebiede asook 'n komitee oor
demografiese navorsing deur die destydse RGN.

Sadie was 'n skerp kritikus van apartheid, veral soos
vasgelé in wetgewing oor byvoorbeeld werkreservering, wat
teen wetenskaplik-demografiese feite ingedruis het. Maar,
soos in die vorige bedeling, het sy uitsprake as demografiese
navorser ook die nuwe regering se gramskap op die hals
gehaal, byvoorbeeld oor swakhede en leemtes in die 1996-
sensussyfers.

Die US het 'n eredoktorsgraad (1988) aan hom verleen
en die Departement Ekonomie se nagraadse lesinglokaal
is verlede jaar na hom vernoem. Hy het ook eredoktorsgrade
van Unisa en die UPE ontvang asook die Stalsprys van die
SA Akademie, ‘n toekenning van die Percy Fox Stigting en
‘n goue medalje van die destydse departement nasionale

gesondheid en bevolkingsontwikkeling.

Sy tweede doktorsgraad het hy op 81-jarige ouderdom
in 2000 behaal — die oudste US-student nég om 'n
doktorsgraad te verwerf, met 'n doktorale verhandeling
gebaseer op navorsing in die 17 jaar né sy US-aftrede: oor

ie hoé bevolkingsgroei in swart gemeenskappe en die
implikasies daarvan op produktiwiteit, armoede en
werksgeleenthede.

Sedert sy aftrede in 1983 het hy deurgaans by die
departement se aktiwiteite betrokke gebly, waar hy ook 'n
kantoor gehad het. Hy was in dié tyd ook buitengewone
professor in ekonomiese demografie aan die Universiteit
van Pretoria (1987-1995).

Sadie was bekend as 'n sjarmante, fyn beskaafde,
moderne Afrikaner-intellektueel wat deur baie jare 'n blywende
indruk op sy duisende studente gelaat het. Hy het ook 'n
fynproewersmaak vir goeie wyn gehad en 'n liefde vir mooi
blomme, sy versameling Gregoire Boonzaier-skilderye en
goeie musiek — veral dié¢ van Beethoven, Brahms en Mozart
wat hy as bedrewe pianis tot op sy oudag gereeld vir vriende
uvitgevoer het.

Maar sy belangrikste stokperdjie, het hy gesé, was sy
vakgebied, ekonomie, omdat dit "elke aspek van die menslike
lewe beinvloed" en ook gelei het tot sy belangstelling in die
demografie.

Die Departement Ekonomie het verlede jaar ‘n lesingsaal na
prof Sadie vernoem. Links is die departementele voorsitter,
prof Andrie Schoombee en in die middel prof Rudolph Gouws,
sakeleier en ereprofessor in dié departement.




Mnr JR Alheit (Johan) van Somerset-Wes
(54). Oud-inwoner van Dagbreek. Behaal
sy B.Comm in 1983.

Mnr RVR Barry (Dick) van Calitzdorp (88).
Qud-inwoner van Wilgenhof van 1934 tot
1 9?98'339}106' die grade BA in 1936 en LLB
in :

Mej | Bodemer (llse) van Haenertsburg

(26). Oud-inwoner van Huis de Villiers en
Huis Nemesia. Behaal haar B.Ing. in 2000.

Prof KB (Karl) Borgin (84) from Cape
Town; Cand.Mag (Chemistry) 1946 (Oslo
University), D.Sc. 1955 (Stellenbosch).
Research chemist at Borregaard (Norway) fill
1952, Celanese Corp. USA ill 1954, Lecturer
in Wood Technology at the Institute of Forestry,
Stellenbosch University from 1954 and
professor from 1960 - 74. Further research
at Thessaloniki and Nairobi Universities till
1980 as well as archeological research
(wooden ships) in Greece, Turkey and the
Middle East.

He had fellowships to study in Madison, USA,
Leeds and Cambridge, UK. His research on
the ultrastructure of wood with a scanning
electron microscope won international
acclaim and the British Museum presented
him with wood samples for testing from the
Egyptian pyramids

Prof AG Botha (Felix) van Stellenbosch
(82). Behaal die grade BA in 1948, Hons.BA
in 1960; MA in 1964, MEd in 1952 en DPhil
in 1971. Prof Botha was 'n oud-dosent by
die Departement Sielkunde. Hy word oorleef
deur sy onderwyseres-vrou, Anna, met wie
hy in 1950 getroud is. Hy laat 'n dogter,
Riana, en ‘n seun, Dewald, hul eggenotes
en ses kleinkinders agter.

Mnr Johan Bredell (77). BSc. Agric. (1951),
was ‘n bekende vrugte navorsings- en
voorligtingsbeampte en vrugtepakhuis-
bestuurder in die Oos-Kaap. Was lid van die
drie bekende rugbybroers wat gesamentlik
vir die Maties uigedraf het. Was tweekeer
getroud (Hetma en later Annatijie, albei reeds
oorlede) en laat een seun en drie dogter
agter.

Mnr JD Bredenkamg (Jan) van Florida
Hills (52). BA (1974, BAHons (1976), BTh
(1977). Was in Wilgenhof en SR-Voorsitter

in 1977

Ds CL Chimkoka (Conrad) van Malawi
}53). Hy het in Maart 2004 die graad MTh
Nuwe Testament) aan die US behaal en het
beplan om met sy doktorale studies voort te
gaan.

Mnr AB Daneel (Lex) van Gansbaai (60).
Oud-inwoner van Wilgenhof. Behaal sy BSc
i]n917867, Hons.BSc in 1968 en sy MSc in

Mnr GJ Dos Santos (Gary) van Kenwyn
E43). Oud-inwoner van Helderberg. Behaal
.Econ-graad in 1986.

Dr CS du Plessis (Charl) van Stellenbosch
(78). Behaal sy BSc in Landbou in 1947, sy
MSc-Agric in 1960 en sy PhD (Agric) in 1970.
Mnr JSB du Toit (Jan) van Lydenbuvr\? (73).
Verwerf sy BSc. Ing.-graad in 1953. Was een
van die drie strigterslede van Du Toit, Lindeque
en Van der Berg (DLV) Ingenieursfirma in
Pretoria.

Mnr Edward Phillip Evans (Ted) (75). BSc.

Agric. %951 en MSc. Agric (1953), wat in
sy loopbaan by die huidige LNR Roodeplaat
Pretoria, waarvan hy Adjunkdirekteur geword
het, ‘'n wéreldbekende vrugteteler geword
wat ‘n indrukwekkende getal nuwe sagtevrug-
kultivars geteel en wat 'n beduidende
finansiéle bydrae tot die finansiéle stabiliteit
van vrugteprodusente in die somerreénsireke
van die land meegebring het. Dien later vir
ses jaar as Londgou-Konsul by die Suid-
Afrikaanse Ambassade in Londen. Was 'n
kranige hokkie en provinsiale bofbalspeler.
Hy was getroud met Rina en het 'n seun en
drie dogters.

Mnr HR Faasen (Hendrik) van Waybridge
Park (49). Oud-inwoner van Majuba in
1978. Verwerf sy MS en S in 1981.

Mev MMJ Ferreira (Martha) van
Bloemfontein (86). Oud-inwoner van
Harmonie. Behaal haar BA-graad in 1940.

Mev AM Gous (Jana) van Queenswood
(81). Oud-inwoner van Huis-ten-Bosch.
Behaal haar BA-graad in 1944 en haar MA-
graad in 1956. Sy word oorleef deur haar
man, vyf kinders, 13 kleinkinders en 1 agter-

kleinkind.

Mnr JW Greeff (Johannes) van Stellen-
bosch en voorheen van Aliwal-Noord
(82). Oud-inwoner van Dagbreek. Behaal
sy BA-graad in 1942 en sy LLB in 1943.

Mnr WA Hanekom (Willem) van Knysna
(78), was terreinopsigter by die Sportburo.

Mev AM Henning (Alma) van die Strand
(85). Oud-inwoner van Harmonie. Behaal
haar BSc in 1938.

Prof W Herbst (Willie) van Pretoria (78).
Oud-inwoner van Helderberg. Behaal die
grade B.Comm in 1953, M.Comm in 1957
en D.Comm in 1970.

Mnr CJ Malan (Neels) van Vredenburg
(57). Behaal sy DASK in 1959.

Mnr JCvR Malan (Johann) van De Doorns
(58). Oud-inwoner van Helshoogte in 1973
en Majuba in 1972. Behaal die grade BA in
1973, BTh in 1976 en Lis. Teologie in 1977.

Ds DT du P Moolman (Danie) van Port
Elizabeth (82), was ‘n oud-inwoner van
Dagbreek in 1940. Behaal die grade BA in
1942 en MA in 1944,

Mnr GJ Mostert (Gys) van die Strand (76).
Oud-inwoner van Wilgenhof in 1945. Behaal
die grade BSc. in 1947 en BSc. Ing. in 1950.

Mnr CC Myburgh (Chrisjan) van
Porterville (55). Oud-inwoner van Huis
Marais. Verwerf sy BSc in Landbou in 1971.

Mnr CA Nicholson (Clive) van Bendor
Park (51). Was ingeskryf vir M.Phil 1997 —
1999 aan die US. Het ook grade aan die
UO en Fort Hare behaal.

Dr JNF O’Kennedy (Kenny) van
Hermanus (79) Oud-inwoner van
Wilgenhof. Verwerf die grade BA in 1946,
MTh in 1966 en DTh in 1977.

Ds DR Pepler (David) van die Strand (69).
Oud-inwoner van Dagbreek en was primarius
in 1959. Verwerf sy BA-graad in 1955. Was
predikant in Robertson, Port Elizabeth,
Oudtshoorn en Bellville.

Ds JJ Pienaar (Johannes) van Elarduspark

in memoriam

(66). Verwerf K.D. in Teologie sowel as LIS
in Teologie.

Mev Wilna Pretorius (46) van Tygerberg
Heuwels, Oud-inwoner van Nerina. Verwef
BSc Fisioterapie in 1979.

Mev A Rabie (Annette) van Hermanus
(63). Was 'n oud-inwoner van Minerva en
later Huis de Villiers. Verwerf haar BA-graad
in 1962.

Mev Felicity Reinecke (neé Louw) (73).
BA Maatskaplike Werk (1950). Eggenote van
die bekende vrugteboer in Langkloof, mnr
Johan Reinecke.

Dr PA Rens (Piet) van Paarl (84). Oud-
inwoner van Dagbreek. Behalwe sy mediese
kwalifikasies van die UP het hy sy BA in 1940
en sy MA in Sielkunde aan die US behaal.
Dr Rens was 'n deeglike, sorgsame medikus
wat bygebly het met sy leeswerk en wat sy
pasiénte eerste gestel het.

Dr JS Roos (Koos) van die Strand (83).
Oud-inwoner van Wilgenhof. Behaal sy BSc-
graad aan die US.

Mev MM Roos (Margaretha) van die
Strand (86).

Mnr JN Senekal (Jeremias& van Parow
(85). Oud-inwoner van Dagbreek en was
lid van die rugbyklub. Behaal sy BA-graad
in 1940 en sy LLB in 1942.

Mnr Ernst Strydom (80). BSc. Agric, cum
laude, (1944), later MSc. Agric. aan die UP.
Navorsingsbeampte in sagtevrugte, Direkteur
van huidige LNR Roodeplaat, Preforia.

Mnr MMR Treurnicht (Matthys) van
Lutzville (64). Behaal sy BSc-graad in 1965
en SOD in 1966.

Mnr William Robert Van der Vyver (73)
- 'n BSc. Agric. (1951), het in die boekhande-
bedryf 'n naam gemaak (Nasionale
Boekhandel en Nassou Uitgewers). Aan die
US het hy vitgeblink as ‘n hokkie-, krieket-
en pluimbalspeler. Was met getroud met
Hilary en het ‘n seun en 'n dogter. Was oud-
inwoner van Dagbreek.

Mnr N van der Walt (Nick) van Penning-
ton, Natal (85) Het sy BA-graad verwerf in
1939.

Mev P van Dijk (néé De Wet) (Petra) van
Pretoria (73). Was ‘n oud-inwoner van
Monica.

Mnr WS van Dijk (Wim) van Durbanville
(79). Oud-inwoner van Wilgenhof. Verwerf
die grade BSc in 1944 en BSc. Ing. in 1946
aan die US.

Dr HMJ van Rensburg (HelgurdL van
Riversdal (75) Oud-inwoner van Dagbreek.
Verwerf die grade BA Regte (1948) en LLB
(1950) aan die US en LLD (1953) aan die
Rijksuniversiteit te Leiden, Nederland. Was
LP vir Mosselbaai Kiesafdeling vir twintig jaar,
Voorsitter van die Volksraad en Waarnemen-
de Speaker.

Mnr JPR van Wyk (Jan) van Port Elizabeth
(81). Oud-inwoner van Dagbreek in 1942.
Behaal sy B.Comm in 1944 aan US.

Mnr MJ Willemse (Michiel) van Bellville
(81). Behaal die graad B.Comm in 1949.

Matieland huldig graag Oudmaties wat oorlede is, maar benodig korrekte inligting! Inligting kan gestuur word aan
Malena Fourie van die Alumni-kantoor, tel (021) 808 4843, faks (021) 808 3026 of e-pos alumni@sun.ac.za. Vir plasing
word volle name, voorletters, van (en nooiensvan indien van toepassing), geboortedatum, datum waarop persoon oorlede
is, grade behaal aan die US, koshuis en 'n kort beskrywing van die persoon se beroepslewe, benodig.



